
Brancaflor, a filla do demo

Desde hoxe e ata as vésperas da celebracion da XI Xornada de Literatura de Tradicion Oral, que tera lugar en
Lugo o sabado, 27 de outubro, aproveito a oportunidade que me brinda El Progreso para contarlles algunhas
historias do papel que se lles atribie as mulleres nos distintos xéneros de literatura popular, pois diso trata a

xornada que responde ao titulo “O rol da muller na literatura de tradicion oral”.

E obvio que na inmensa maioria dos textos populares de transmision oral (sexan chistes, refrans, apologos,
fabulas, contos de costumes, romances, coplas ou lendas) prevalece a misoxinia. Tamén sucede, como ¢ ben

sabido, nos textos de difusion impresa chamados cultos.

Temos na memoria moitos exemplos que non imos reproducir, que evidencian a contumaz perpetuacion dunha
ideoloxia inequivocamente machista. Ideas que ainda persisten como se fosen cancros sen remedio, doutrina

indiscutible, dogma incontestable ou prédica sagrada.

Esta xornada esta desefiada para que as relatoras, todas mulleres, analicen e revisen as razons polas que ainda
ten tanta vixencia esta literatura misoxina, detectar cales son as funcions reais que se lle atribuen 4 muller, pois,

mentres se sigan reproducindo, estes relatos non fan mais que constatar unha realidade social machista.

Mais tamén existen na nosa tradicion oral personaxes femininos en relatos de corte mitico ou lendario (moi
afastados dos de mulleres de carne ¢ 6so sempre submisas) que nos falan da deusa ou semideusa, mulleres

poderosas pero tamén violentas e rebeldes. as veces castradoras e malvadas. incluso salvaxes. como poden ser



os casos da Orcavella, Maria Castafia, Pepa a Loba, a Raifa Lupa e, en xeral, todas as bruxas ou meigas.

Unha destas mulleres ¢ Brancaflor, a protagonista dun dos contos madis engaiolantes que se poden ler ou
escoitar ainda hoxe en dia. A historia ¢ longa, rechea de episodios maxicos, ¢ conta como a filla mais nova do
demo, de nome Brancaflor, Flor, Flora ou Sol nalgunhas versions, se namora e por tanto, grazas aos seus
poderes maxicos, axuda e libera da condena ao Inferno a un humilde mozo mortal. Na prehistoria deste conto
que chega ainda fresco aos nosos dias estan Medea, a neta do sol, e Xason; ou sexa, o mito grego do Cordeiro

(Vellocino) de ouro.

Quen xa lese ou escoitase este relato lembrara as probas que ten que superar 0 mozo como a de recuperar un
anel do fondo do mar (episodio que esixe tallar en anacos o corpo da heroina sen perder unha soa gota de
sangue). E viranlle 4 mente os veloces cabalos da Luz, do Vento e do Pensamento que axudan no regreso ao
mundo dos vivos aos dous protagonistas, perseguidos sen respiro polo propio demo e, sobre todo, pola sta
muller, a dema, esposa autoritaria e nai desapiadada. O conto, antes do remate, presenta un dilema provocado

polo esquecemento como soe suceder cando se regresa dos mundos do Mais Ala.

Non tefian medo. Os contos contanse para darnos confianza; por iso tefien, ou deberan ter, un esperanzador

final feliz.

